
ASIGNATURA / CICLO
Llingua galega 5º de E P

A) Contribución da materia ó logro das competencias básicas.

•
Competencia matemática.
Establecer a secuencia temporal dunha historia ou utilizar conectores lóxicos na escritura son un tipo de actividades que contribúen ao desenvolvemento da competencia matemática. Así mesmo, o coñecemento de determinadas clases de palabras, como os cuantificadores (numerais e indefinidos), constitúe outra das achegas da área de Lingua galega e castelá ao desenvolvemento das habilidades relacionadas coa devandita competencia.

Competencia no coñecemento e a interacción co medio físico.
Na área de Lingua galega e castelá ofrécense unha serie de textos informativos relacionados co mundo físico que permiten coñecer mellor os elementos da natureza e a influencia e as relacións que manteñen os seres humanos co espazo no que viven. 

Ademais, a través do traballo con mensaxes de carácter publicitario, contribúese á creación de hábitos de consumo responsable.

Tratamento da información e competencia dixital.
A área proporciona destrezas para a selección, comprensión  e transmisión da información. As actividades de comprensión dos diferentes tipos de textos, as relacionadas coas imaxes ou a análise de sinxelas cuestións tipográficas contribúen favorablemente ao desenvolvemento desta competencia. 

Doutra banda, en moitas das actividades que se expón aos alumnos proponse a posibilidade de realizar tarefas utilizando ferramentas informáticas adecuadas á idade.

Competencia social e cidadá.
A lingua é un elemento básico na comunicación humana, por iso é polo que desde a área de Lingua galega e castelá resulte fácil contribuír ao desenvolvemento desta competencia, entendida como conxunto de habilidades necesarias para a convivencia. Neste sentido, que os nenos aprendan a comunicarse cos demais e a comprender o que outros lles transmiten é fundamental para formar a súa dimensión social. Ademais, a lingua tamén permite aos nenos tomar contacto con outras realidades diferentes á súa e facilita a erradicación de prexuízos e imaxes estereotipadas.

Competencia cultural e artística.
Desde a área de Lingua galega e castelá contribúese ao desenvolvemento desta competencia mediante a lectura e a valoración de obras literarias de diferentes épocas e culturas. Ademais, o traballo a partir dos debuxos e das fotografías que acompañan aos textos permite desenvolver habilidades propias da educación artística. Finalmente, inclúense propostas para realizar actividades de creación plástica a partir dalgúns contidos lingüísticos.

Competencia para aprender a aprender.
O uso correcto da lingua é unha das ferramentas básicas da aprendizaxe. A lectura posibilita o acceso ao coñecemento, e a escritura permite a súa reelaboración e asimilación. Cuestións como a mellora da velocidade lectora ou a comprensión, así como a correcta expresión dos coñecementos, contribúen ao desenvolvemento desta competencia. 

Por outra banda, a presenza de actividades que desenvolven un programa específico de Estudo eficaz (subliñado, identificación de ideas principais, elaboración de resumos e esquemas, etc.) apuntan directamente ao desenvolvemento desta competencia básica.


 

B) Obxectivos xerais establecidos para cada curso / ciclo.


Comprender textos orais interpretando os seus principais elementos estruturais e de contido.

•
Identificar elementos expresivos en distintas producións orais. 

•
Escoitar, memorizar e producir textos procedentes da literatura popular oral galega.

•
Valorar e apreciar o texto literario oral galego como vehículo de comunicación, fonte de coñecemento da nosa cultura e como recurso de gozo persoal. 

•
Producir mensaxes orais de forma organizada, adaptándoas ás diferentes situacións comunicativas e evitando os usos lingüísticos discriminatorios.

•
Aceptar as normas básicas da comunicación oral e respectar as opinións alleas.

•
Expresar de forma razoada as propias ideas e opinións.



Ler e Escribir

•
Afondar na habilidade lectora, evitando tatexar, repetir ou dar saltos que dificultan a comprensión das ideas do texto.

•
Aplicar estratexias de lectura adecuadas aos diferentes tipos de textos.

•
Recoñecer os elementos estruturais básicos de textos de distintos tipos.

•
Ler e interpretar textos literarios axeitados á súa idade.

•
Coñecer e utilizar diferentes recursos e fontes de información.

•
Interpretar información gráfica.

•
Valorar criticamente o contido de diferentes tipos de textos.

•
Apreciar a lectura como fonte de información, de entretemento e de pracer.

•
Producir textos escritos con diferentes finalidades, atendendo á súa estrutura.

•
Producir textos de intención literaria, adoptando un modo persoal de expresión.

•
Utilizar a linguaxe escrita na organización da propia actividade.

•
Organizar graficamente a información relevante de textos informativos.

•
Preocuparse por escribir con precisión, claridade, corrección, orde e limpeza.

•
Crear mensaxes con elementos non verbais.



Reflexionar sobre a lingua


•
Ampliar o vocabulario básico.

•
Coñecer os principais fenómenos léxicos e semánticos.

•
Recoñecer as unidades básicas da lingua galega e as principais clases de palabras.

•
Coñecer a conxugación dos verbos regulares e irregulares.

•
Coñecer e aplicar as principais normas ortográficas e de acentuación.

•
Coñecer e respectar a diversidade lingüística e cultural de Galicia.

 
C) Contidos (unidades didácticas) temporalizados por avaliacións.

1ª AVLIACIÓN
                            -.A comunicación..c/qu, c/z, g/gu e ¨g  .A linguaxe literaria
                                A linguaxe e as lingua
                                r err.  
:                               Palabras sinónimas e antónimas 
           
                O substantivo e as súas clases. Xénero e número. 
          
                 A sílaba tónica.
                 
 Monosemia e polisemia.

                A literatura xuvenil. Obras e autores
                             O adxectivo. Concordancia co substantivo.

              Principios de acentuación.

              Palabras agudas, graves e esdrúxulas.
                              Medida de versos
 
              Lectura do texto narrativo 

               Recoñecemento dos elementos fundamentais do texto 

              Os graos do adxectivo.

              Acento en ditongos e hiatos.

               Familia de palabras.
2ª AVALIACION

                Textos orais e textos escritos. Textos en prosa e en verso.
:                               Palabras polisémicas
.                              Os determinantes.
                               O artigo. 
                               O acento diacrítico
                               O conto con dous personaxes
                               Os pronomes persoais.
                               Contraccións dos pronomes átonos
                              Palabras compostas.
                              Palabras simples.
                             O poema e a rima.
                             O verbo..Raíz e desinenencia.
                             Escritura de contraccións.
                             Describir un lugar
                             Prefixos e sufixos.
                             Palabras con z ao final.
                             Verbo.Número e persoa
                              Signos que pechan oracións
                             Describir un animal.As noticias.
                              Escrir un texto expositivo
                            As estrofas
3ª AVALIACION
                              O verbo: o tempo e o modo 
                             Os tempos verbais.
                             A coma.
                             Os sufixos aumentativos.
                             Clases de versos segundo a medida.
                             Escribir un texto dun comic
                             A primeira conxugación.
                              O punto e a coma.
                             Apartición de palabras
                              Segunda conxugación
                             A raia.
                             Xentilicios
                             O retrato.
                              Terceira conxugación.
                             A parenteses e as comiñas
                             Os prefixos de situación
                             Resumir un conto
                             Cl ases d e verbos.
                              Os dous puntos.
                              Campo semántico.
                              As siglas
                              Escribir diálogos
                              A comparación e a metáfora
                                                   
D) Criterios de avaliación relacionados coas competencias básicas.

1.
Participar nas diversas situacións de intercambio oral que se producen na aula observando as actitudes adecuadas e autorregulando as estratexias que fan efectiva a comunicación. Amosar interese por expresarse en público coherentemente, sen contradicións, sen repeticións innecesarias e usando nexos adecuados.

Trátase de avaliar a capacidade de intervir nas situacións comunicativas da aula respectando os hábitos de correcta participación, desde a fala e a escoita; usando adecuadamente os recursos verbais e non verbais así como as estratexias elementais nun acto de comunicación.


2.
Comprender textos orais diversos interpretando as intencións explícitas así como as intencións, valores e opinións non explícitos.

Preténdese avaliar a capacidade de obter e seleccionar informacións e a de establecer relacións entre as informacións orais procedentes da escola e dos medios de comunicación transcendendo da literalidade do texto para facer deducións e inferencias elementais, así como para interpretar aspectos implícitos como a ironía, a retranca ou o dobre sentido e ser quen de entrever mensaxes subliminais.
Así mesmo, avalíase a capacidade de distinguir información de opinión e a de reflexionar sobre as técnicas empregadas no proceso de comprensión, de cara a aprender a aprender.



3.
Expresarse oralmente con corrección, usando diferentes textos segundo a situación comunicativa de que se trate e empregando os recursos lingüísticos e non lingüísticos que cumpran.


Constatarase a capacidade das nenas e dos nenos para producir textos orais de tipoloxía variada adecuados ás diferentes situacións (formais e informais) e necesidades con progresiva coherencia, corrección léxica, organización e control de dicción, empregando o rexistro lingüístico adecuado e usando os recursos non verbais apropiados como medios de potenciar a expresividade. Valorarase: a capacidade de producir oralmente relatos, noticias, anuncios, exposicións, explicacións sinxelas e reflexións; a capacidade de comunicar do xeito máis claro e correcto posible; a capacidade de recoñecer a utilidade de técnicas non verbais para facerse entender mellor; a habilidade para iniciar, soster e finalizar as conversas entre iguais nas relacións sociais.


4.
Producir textos orais a partir de textos preexistentes da literatura oral popular (refráns, ditos, conxuros, lendas, contos, adiviñas, cantigas, cancións, romances) co ritmo e a entoación adecuados.

Preténdese avaliar o uso da lingua oral gozando de textos de tradición oral popular, así como a capacidade de usar recursos expresivos e creativos en tarefas de dramatización, de recreación ou de memorización destes textos.

5.
Buscar, localizar e seleccionar información explícita en textos escritos de soportes variados (webs, libros, carteis) e realizar inferencias determinando intencións e dobres 
sentidos.

Téntase avaliar a capacidade do alumnado para localizar e extraer a información en textos escritos de diversa tipoloxía e formato para comprender o sentido do texto ou hipertexto e as relacións esenciais entre os diferentes elementos: discernindo a información principal da secundaria; analizando elementos que inflúen na comprensión (estrutura, vocabulario, contexto, soporte); utilizando estratexias para resolver dúbidas (uso de dicionarios, busca de información complementaria, ampliación de datos, relectura, contraste coas compañeiras e compañeiros); usando diferentes tipos de lectura (rápida, selectiva, integral) e estratexias diferenciadas para determinar o relevante (subliñado, esquematización).


6.
Interpretar e integrar as concepcións previas e ideas propias coas contidas nos textos comparando e contrastando informacións variadas.

Comprobarase se o alumnado manexa con autonomía informacións contidas en textos de diferente tipoloxía e en hipertextos: utilizando estratexias para resolver dúbidas; confrontando información procedente deles coa propia; contrastando os datos obtidos; elaborando esquemas simples que recollan a información fundamental; formulando xuízos persoais sobre o lido con argumentos e amosando actitude crítica ante calquera texto que comporte algún tipo de discriminación.


7.
Producir textos de diferente tipoloxía que permitan narrar, describir, resumir, explicar e expoñer opinións, emocións e informacións relacionadas con situacións cotiás da aula de xeito coherente, usando o máis adecuadamente posible estratexias de planificación, de textualización e de revisión e empregando soportes variados, incluídos os 
dixitais.

Verificarase que as alumnas e os alumnos son capaces de expresarse por escrito con progresiva cohesión e coherencia seguindo os pasos da produción textual (planificación e textualización adecuada).


8.
Avaliarase a importancia que o alumnado lle dá á lingua escrita no intercambio social, así como a capacidade de elaborar textos diversos.

Farase fincapé na observación dunha presentación definitiva adecuada e correcta en relación coas normas do sistema da lingua.


9.
Ler expresivamente textos de diversa tipoloxía con fluidez e precisión, atendendo á dicción, entoación, intensidade de voz, ritmo e velocidade, adecuados ás diversas situacións funcionais da lectura en voz alta (ler para que alguén gozo escoitando, ler para dar a coñecer un texto descoñecido, ler para compartir información que se acaba de localizar) facendo participar a audiencia da súa interpretación.

Preténdese constatar a capacidade expresiva e comprensiva cando se len textos habituais en voz alta (logo de lectura silenciosa) e a capacidade de realizar lectura dramatizada de textos literarios contando coa improvisación vocal, facendo fincapé fundamentalmente na velocidade, ritmo, intensidade de voz, entoación, pausado e dicción.
Buscarase valorar a habilidade para controlar o proceso lector.


10.
Coñecer textos de literatura infantil en galego adecuados ao ciclo coa finalidade de que sirvan de modelos para a escritura creativa e de recursos para a lectura por pracer.

Con este criterio preténdese avaliar a capacidade de gozar autonomamente con diferentes textos literarios escritos, adecuados aos intereses do alumnado e ao ciclo.


11.
Usar as bibliotecas da aula e do centro, así como os seus diferentes departamentos, con autonomía abonda, comprendendo como se organiza e colaborando no seu coidado e mellora.


Avalíase a capacidade de usar as diferentes bibliotecas e os espazos específicos destas de xeito autónomo, amosando coñecemento básico de usuaria e usuario e observando as normas.Valorarase a capacidade de colaboración no coidado, dinamización e mantemento da biblioteca e a manifestación de preferencias na selección de lecturas expresando as propias opinións sobre elas.


12.
Analizar textos orais e escritos producidos en diferentes variedades da lingua galega.

Avalíase a capacidade do alumnado de analizar de xeito guiado textos en diferentes variedades da lingua galega para reflexionar sobre a expresión e a comprensión, partindo sempre da súa realidade máis inmediata e valorando a diversidade lingüística como riqueza cultural.


13.
Analizar criticamente os textos e hipertextos e reflexionar sobre o seu contido identificando a estrutura, o uso da linguaxe e o punto de vista da autora ou do autor a partir dos cambios que se poden producir nos elementos textuais efectuando modificacións variadas neles.


Trátase de observar a capacidade de recoñecer os efectos na comprensión e expresión que se producen en elementos do texto cando, xogando con diferentes aspectos deste, se realizan modificacións como: cambios de orde, insercións, supresións, recomposicións, modificacións léxicas....


14.
Utilizar terminoloxía lingüística e gramatical básica, implícita e funcionalmente, e como apoio á comprensión e á produción de textos.

Preténdese avaliar o coñecemento e uso de terminoloxía específica (nome, verbo, tempo verbal, determinante, adxectivo e nexos) que lle permita ao alumnado debater sobre a súa produción oral e escrita, explicar o que aprende e falar da propia lingua.


Establecer relacións entre as diversas linguas que utiliza ou está a aprender o alumnado para reflexionar sobre como mellorar os seus procesos comunicativos na lingua galega.


Quérese avaliar se o alumnado pode atopar relacións e interferencias doutros idiomas na lingua galega e se é quen de observar regularidades sintácticas, ortográficas, morfolóxicas... en diferentes textos e hipertextos procedentes das linguas que se falan en Galicia.

 

E) Metodoloxía didáctica


Partir do nivel de desenvolvemento do alumnado e das súas aprendizaxes previas.
•
Asegurar a construción de aprendizaxes significativas a través da mobilización dos seus coñecementos previos e da memorización comprensiva.
•
Posibilitar que os alumnos realicen aprendizaxes significativas por si sos.
•
Favorecer situacións nas que os alumnos deben actualizar os seus coñecementos.
•
Proporcionar situacións de aprendizaxe que teñen sentido para os alumnos, co fin de que resulten motivadoras.
•
A utilización dunha linguaxe sinxela, clara e estruturada na presentación dos novos contidos.
•
A gradación das actividades, cuxa xerarquización varía segundo a natureza de cada programa, aparecendo en último lugar as que requiren un maior grao de habilidade e autonomía.
•
A énfase nos procedementos e técnicas de aprendizaxe, que inclúen unha reflexión sobre os contidos obxecto de estudo e unha revisión final.
A avaliación concíbese dunha forma holística, é dicir, analiza todos os aspectos do proceso educativo e permite a retroalimentación, a achega de informacións precisas que permiten reestruturar a actividade no seu conxunto     
F) Materiais e recursos didácticos. 

Libro  Lingua Galega

-Fichas de reforzo

-Fichas de ampliación

-Fichas de control

-Recursos na rede
G) Procedementos e instrumentos de avaliación. 

Análise de tarefas
-Probas de control
-Comprobación de traballos escritos
-Observación sistemática
-Resolución de exercicios
H) Criterios de cualificación.

Avaliación actitudinal: 20% (Atención e interese: 10%; respecto das normas de convivencia: 10%)
Avaliación conceptual: 80% ( Probas: 50%; actividades diarias: 30%)     
I) Mínimos esixibles para obter unha avaliación positiva. 


Le fluidamente un texto narrativo.
•
Comprende un texto narrativo.
•
Comprende o concepto de comunicación      
•
Escribe correctamente palabras que conteñen os sons  c/qu, c/z, g/gu
•
Planifica e realiza unha carta persoal.
•
Diferenza sinonimia e antonimia.
•
Coñece a Linguaxe e algúns temas literarios 

Coñece os conceptos de Linguaxe e Lingua. 
•
Escribe correctamente palabras que conteñen os sons R e R R 
•
Escribe diálogos.
•
Expresa sentimentos oralmente.
•
Comprende unha descrición oral.
•
Comprende unha noticia..
•        Co ñece os distintos tipos de substantivos.
•
Recoñece a sílaba tónica.
•
Planifica e realiza unha entrevista
•
Recoñece polisémicas. 
•
Coñece algúns elementos básicos da literatura xuvenil.
•
Busca información utilizando distintas fontes de información.
•
Aprende os graos do adxectivo.
•
Recoñece palabras con ditongos e hiatos.
•
Comprende o concepto de familia de palabras.
•
Escribe un conto.
•
Coñece algunhas características dos textos orais e escritos e recoñece textos en prosa e en verso

•
Coñece os conceptos de determinante e artigo.
•
Aprende a regra relativa ao uso do guión.
•
Ordena oracións para formar parágrafos.
•
Comprende un texto informativo.
•
Aprende os pronomes persoais e algunhas das súas clases.
•
Aplica as regras ortográficas relativas ao uso dos signos que  pechan oracións.
•
Sabe o que son palabras compostas e simples.
•
Planifica e escribe unha páxina dun diario.
•
Aprende os conceptos de rima asonante e rima consonante.
•
Le fluidamente unha lenda.
•
Comprende unha lenda.
•
Repasa o concepto de verbo e conxugación.
•
Aprende as regras ortográficas relativas ao uso de h intercalado.
•
Dá instrucións oralmente e por escrito.
•
Le un relato histórico coa entoación adecuada.
-
Comprende un relato histórico.
-
Analiza o número e a persoa dos verbos.
-
Aplica as regras ortográficas relativas ás palabras con z ou d final.
-
Diferencia prefixos de sufixos.
-
Redacta un anuncio publicitario.
-
Coñece algunhas regras para medir versos.
-
Escribe un anuncio por palabras.-
Le fluidamente unha fábula.
-
Comprende unha fábula.
-
Repasa o concepto de tempo e modo verbal.
-
Escribe correctamente palabras con cc.
-
Comprende un texto oral.
-
Extrae información dunha reportaxe.
 -
Aprende os tempos verbais.
-
Aplica algunhas regras ortográficas que regulan o uso da coma.
-
Forma aumentativos e diminutivos.
-
Redacta unha noticia.
-
Coñece tipos de versos segundo o seu número de sílabas.
-
Elabora un traballo escrito-
-
Aprende a primeira conxugación verbal.
-
Aplica algunhas regras ortográficas que regulan a escritura do punto e coma.
-
Aprende a segunda conxugación.
-
Aplica algunhas regras ortográficas de uso do ll.
-
Forma xentilicios.
-
Describe a unha persoa-
-
Aprende a terceira conxugación.
-         .Distingue verbos regulares e irregulares.
-
Aplica as regras ortográficas relativas ao uso dos dous puntos.
.
J) Medidas de atención á diversidade.

       Reforzo educativo e Adaptación Curricular naqueles casos nos que sexa preciso, previa supervisión e asesoramento do Departamento de Orientación.
-Apoios dentro da aula.
-Intervencións específicas por parte dos mestres especialistas en audición e linguaxe e pedagoxía  terapéutica.
-Actividades de reforzo.
-Actividades de ampliación.
           . 
K) Programa de reforzo para a recuperación das materias pendentes de cursos anteriores. 

     
L) Actividades complementarias e extraescolares.

As previstas na PXA e no PCC.     
M) Accións previstas de acordo co proxecto lector.

A lectura estará presente en todas as áreas da Educación Primaria. Por iso, o fomento da lectura e o desenvolvemento da comprensión lectora serán impulsados, non só desde a área de Lingua Castelá e Literatura, senón a través das actividades específicas de todas as áreas. As sesións de lectura non deben orientarse, pois, como unha continuación da clase de Lingua Castelá e Literatura, senón tamén como a posta en práctica das súas ensinanzas e han de servir para avaliar o nivel de comprensión lectora do alumno.

Os propósitos da lectura son moi diversos e están sempre ao servizo das necesidades e intereses do lector. Lese para obter información, para aprender, para comunicarse, para divertirse, para vivir outras realidades. Todas estas finalidades da lectura deberán terse en conta á hora de traballar na aula, e deberán desenvolverse estratexias que lle faciliten ao alumno a súa consecución.

Os obxectivos de que se pretende lograr son os seguintes:

a)  Espertar e aumentar o interese do alumnado pola lectura.
b)  Potenciar a comprensión lectora desde todas as áreas do currículo.
c)  Formar lectores capaces de desenvolverse con éxito no ámbito escolar.
d)  Lograr que a maioría do alumnado descubra a lectura como un elemento de goce persoal.
e)  Fomentar no alumnado, a través da lectura, unha actitude reflexiva e crítica ante as manifestacións do contorno.
d)  Usar a biblioteca para a busca de información e aprendizaxe, e como fonte de pracer.
N) Accións previstas de acordo coplan de integración das TICs. 

Utilizaranse as TICs  na medida das posibilidades que nos ofreza o Centro
O) Criterios para avaliar a propia programación.

 Seguiranse os criterios fixados para a conformidade indicados no Proxecto de Calidade do Centro:
- Impartición do 80% da materia.
- Superación dos contidos mínimos esixibles polo 50 % do alumnado.
